
B. OINEZKO ETA BIZIKLETA BIDEZKO MUGIKORTASUNAREN DIAGNOSTIKOA . 

3. ELEMENTU BALDINTZATZAILEAK 

Errenteriak, Pasaia, Lezo eta Oiartzunekin batera Oarsoaldeako eskualdea osatzen du.  
Udalaz‐gaindiko  lurralde  antolamenduari  dagokionez,  Donostiako  eremu 
funtzionalaren barne aurkitzen da.  

Biztanle  kopuru  mailan  lurralde  historikoko  hirugarren  udalerria  da  Donostia  eta 
Irunen  atzetik.  Bere  hirigunea  Oiartzun  ibai‐ahoaren  eta  inguruko  lautaden  artean 
kokatzen  da.  Honek,  herritarren  mugikortasun  eredua  baldintzatzen  duen  hiri‐
orografia berezia osatzen du.  

 Hona hemen mugikortasun ez motorizatua  (bizikletena bereziki) baldintzatzen duten 
kontuan hartu beharreko elementu geografikoak: 

3.1 Distantziak 

Errenteriako  hiri‐eremuak  3  km  inguruko  luzera  eta  1  km  inguruko  azalera  du  eta 
Oiartzun ibaiaren ezkerreko hertzean kokatzen da. Udalerriko biztanleriaren gehiengoa 
Herriko Plazaren inguruko 1,3 kilometroko erradioa duen biribil batean bizi da. 

Honen arabera, eguneroko jarduera gehienak aurrera eramateko oinez egin beharreko 
joan‐etorriek  ez  dute  20 minutu  baino  iraupen  luzeagoa.  (4‐4,5  km/  orduko  batez 
besteko abiaduran.  

Biribil honetaz kanpo zenbait  industrigune besterik ez dira aurkitzen, baina bizikletaz 
egiteko erdigunetik distantzia oso erosoan. Hirigunearen punta batetik bestera joateko 
10 minutu besterik ez dira behar teorian. (Ikus 15. Planoa Oinezko eta bizikleta bidezko 
estaldura‐erradioa  

Bizikletaren  alde  esan  behar  da  5  km  baino  gutxiagoko  joan‐etorritan  atez‐ateko 
garraio modu azkarrena izan daitekeela. 

Eskualde  mailari  dagokionez  esan  behar  da  egin  beharreko  distantziak  oinezko 
estaldura‐erradiotik  kanpo  gelditzen  direla,  baina  txirrindularitzarako  oso  distantzia 
egokiak  dira.  Bizikleta  bidezko  estaldura‐erradioa  7km  izanik,  Lezo,  Oiartzun  edo 
Pasaia‐ko Udalerriak 4 km baino gutxiagora daude. 

Naiz eta distantziak bizikletaren  lurralde‐irisgarristasunerako oztopoa ez  izan, garraio 
modu honen erabilera zenbait oztopok baldintzatua agertzen da Errenterian: Geografia 
oztopoak,  oztopo  artifizialak  eta  neurri  txikiago  batean  ibaia.  (Ikus  1.01  Planoa 
Oztopoak) 

3.2. Maldak 

Topografia da, pedalkada bakoitzean egin beharreko  indarra areagotu eta, batez ere, 
erritmo  aldaketak  eragiterakoan,  bizikletaren  erabilpenena  eragozten  duen  faktore 
nagusietako bat  

Errenteriaren  kasuan  maldak  hiri‐azaleraren  zati  handi  bat  hartzen  dute.  Gainera 
Errenteriako auzo garrantzitsuetako batzuk eremu garaietan aurkitzen dira. 

Topografi  arazo  nagusiak  dituzten  hiri‐eremuak  Agustinas,  Alaberga,  Beraun, 
Galtzaraborda, Kaputxinoak eta Gaztaino‐ko auzoetan kokatzen dira. (Ikus 1.02 Planoa. 
Maldak). Hala ere, pedalkada  igoera edo  jaitsiera gradienteari egokitzea ahalbidetzen 
duten  teknologia  berriko  gaur  egungo  bizikletei  esker  topografiak  geroz  eta  eragin 
urriagoa  du  bizikletaren  erabilera  mailan.  Gainera,  Plan  honetan  maldak  igotzeko 
igogailuak  erabiltzea  proposatzen  da  aldi  berean  oinezko  eta  bizikleta  bidezko 
mugikortasuna hobetuz. 

3.3. Ibai‐ibilgua 

Oiartzun  ibaiaren eskuinaldeko hertzak Olibet, Etxeberrieta, Gabierrota eta Lartzabal‐
go auzoak mugatzen ditu, paper‐fabrikaz gainera.  Ibaia oinezko eta motordunentzako 
bost zubi‐mistok zeharkatzen dute  eta oinezkoentzako erabilera esklusiboko beste lau 
zubik.  Iragazkortasun maila  horrek  bizikleta  erabilpenerako  aukera  ugari  eskaintzen 
ditu  hirigunearen  gehiengoan,  Lezoko  Pasabideko  zubian  izan  ezik.  Bertan,  zubiaren 
sekzioak eta zirkulazio maila dela eta tapoi‐efektua ematen da eta oinezkoekin arazoak 
ugariak dira. 

3.4 Trenbidea 

Oztopo  artifizialen  artean  hirigunearen  erdialdea  zeharkatzen  duen  Euskotren 
trenbidea  aipatu  behar  da.  Trenbideak  inguruko maldek  areagotzen  duten  barrera 
efektua  egiten  du.    8  puntutan  iragazkortua  dago  (5  azpiko  pasagune,  2  gaineko 
pasagunea eta trenbide‐pasagune bat) eta 3 puntutan lurperatua. 

3.5 Klima 

Normala  denez  muturreko  baldintza  klimatologikoek  bizikletaren  erakargarritasuna 
murrizten  dute.  Errenterian,  bere  klima  ozeanikoa  dela  eta,  euri  zaparradak  nahiko 
ugariak  dira.  Batzuetan  kazkabarra  eta  elurra  ere  ematen  dira.  Haize  boladak  ere 
ematen  dira,  uda  eta  negu  partean  tenperatura  bero  eta  hotz  handiekin  batera. 
Faktore guzti hauek bizikletaren erabilpen urriagoa eragiten dute. 

Nolanahi  ere,  faktore  hauen  pisuari  balio  handiegia  emateko  joera  dago  bizikleta 
erabiltzeko ohitura handiegia ez duten pertsonen aldetik. Ez dugu ahaztu behar beste 
herrialde  batzuetan  bizikleta  hemengoak  baino  askoz  baldintza  gogorragoetan 

erabiltzen dela. Bestalde bizikleta erabilpenaren erosotasuna hobetzeko zenbait neurri 
indibidual  (arropa  eta  ibilbide  egokiak)  eta  kolektiboak  (eguzki  edo  haizearekiko 
babesa arbolen bidez, adibidez) har daitezkeela.  

3.6. Istripu‐arriskua 

Nahiz eta egia ez  izan, bizikleta  garraio‐modu  arriskutsutzat hartzeko  joera daukagu 
istripu mailan, motorren  atzetik  baina  autoen  aurretik. Hala  ere,  faktore  hau  ez  da 
guztiz  objektiboa  (pertzepzio maila)  eta  zaila  litzateke  datu  zehatz  eta  onargarriak 
edukitzea.  

Nahiko  datuak  edukiz  gero,  arrisku  maila  eta  egoera  ezberdinak  aztertu  ahalko 
genituzke, hildako edo  zauritutako pertsonak, bizikletaz egindako  kilometro  kopurua 
edo  bizikletaren  gainean  pasatako  denbora  kontuan  hartuz  adibidez.  Egoera  mota 
bakoitzean  bizikletak  arrisku‐maila  desberdina  agertuko  luke  beste  garraio  mota 
guztien aurrean. 

Nahiz  eta,  gutxienez  istripu  kopuruaren  aldetik,  bizikletak  sortutako  trafiko  mailak 
eragin  urria  izan  trafiko  orokorrean,  errenteriarrek  bizikleta  erabiltzea  arriskutsua 
denaren  pertzepzioa  dute  gaur  egun,  edo  gutxienez  oinez  joatea  edo  lau  gurpileko 
motordun  ibilgailuz  ibiltzea  baino  arriskutsuagoa  denaren  pertzepzioa.  Pertzepzio 
maila hori da hain zuzen Errenterian bizikletaren erabilera mailari gehien eragiten dion 
faktorea.  (Hurrengo  atalean  gai  honi  buruz  hitz  egiten  da  eta  plangintza  honen 
inguruan egindako inkestari buruz). 

3.7. Bizikleta lapurtze arriskua 

Bizikleta,  bere  ezagugarri  bereziengatik,  lapurreta‐objektu  erraza  da. Gainera,  behin 
poliziak  berreskuratua,  bere  identifikazioa  ere  nahiko  zaila  izaten  da.  Bizikletak 
lapurtzeko erraztasun hau, bizikleta‐erabilpenaren gain‐kostu bat bezala kontuan hartu 
behar da, bizikletaren erabilpenerako oztopo bat alegia. 

 Errenteriaren kasuan, bizikleta lapurreten ondorioz egindako salaketak oso urriak dira. 
Hala ere, bizikleta kopurua handitzen doan heinean lapurreta mota hau ere handitzea 
litekeena da. 

Bai jatorrian eta bai helmugan bizikleta‐aparkaleku eroso eta seguruak egokitzea ez da 
bakarrik bizikleta erabiltzeko ezinbesteko baldintza bat, bizikleta erostera bultzatzeko 
ezinbesteko baldintza bat baizik. 

Errenteriako  udalerriak  baditu  gaur  egun  zenbait  bizikleta‐aparkaleku,  baina  hauen 
kopurua  eta  kokapena  ez  dira  oraindik  nahikoak.  (6.2 Atala.  Bizikleta‐aparkalekuak) 
Aipatzekoa  da  ere  etxebizitzetako  espazio  komunen  kopuru  urria.  Honek,  bizikleta 

erabili nahi den bakoitzean eskaileratan gora eta behera  ibiltzera behartzen du, edo 
bizikleta  kalean  “lo  egiten”  uztera.  Badira  bizikleta‐aparkalekuez  aparte,  bizikleten 
lapurtzea  eragozteko  beste  zenbait  neurri.  Zentzu  honetan,  udaletxeak  bizikleten 
borondatezko erregistro bat sortzea aurreikusten du, lapurreta mota hau oztopatzeko. 

3.8  Arautegia 

Bizikletak  instituzioen  eta  zuzenbidearen  esparruan  duen  kultura  testuinguruak  ere 
bere  eragina  du  bizikletaren  normalizazioan.  Zentzu  horretan,  Errenteriako  Trafiko 
Ordenantza  2006  aurrerapauso  handia  izan  zen,  lehenengoz  bizikletaren  beharrak 
kontuan hartu bait zituen zirkulazioari dagokionez.  

Bertan  bizikletaren  zirkulazioaren  inguruko  23  atal  arautu  ziren.    Hauen  artean 
bizikletaren erabilpena galtzada, oinezkoentzako‐gune eta bizikleta‐bideetan  ibiltzeko 
arauak daude. Helburua bizikletaren erabilera maila handiagoak sor zitzaken arazoak 
arautzea izan zen. 

Ordenantza hau datorren Zirkulazio Araudi Orokorrari egokitu beharko zaio (onartzeke 
oraindik). Bertan hiriko eta hiriarteko bizikleta‐zirkulazioaren  inguruko  zenbait neurri 
aurreikusten dira. Ordenantza OBMP‐ra ere egokitu beharko da, bertan kontuan hartu 
beharreko bizikleta‐bide mota berriak azaltzen bait dira. 

Bestalde, Gipuzkoako Bizikleta‐Bideen Lurralde Plan Sektorialak Errenteria sartzen du 
bere  Donostia‐Irun  arteko  1.  ibilbidean,  baita    1.3  Lartzabal‐Arditurri  eta  1.4. 
Gabierrota‐Ugaldetxo  bide‐adarretan  ere.  Foru  bide‐sarearen  lotura  bermatzeko, 
planak,  Errenteria  hiriguneko  sarrera  eta  irteera  puntuak  ezartzen  ditu,  hirigunea 
zeharkatzeko  ibilbide  jakin  bat  proposatuz.  (Bere  aldetik  udaletxeak  erabaki 
dezakeenari oztoporik egin gabe).  

LPS‐k  erabilera  araudi  bat  proposatzen  du  eta  udaletxeek  araudi  hau  beraien 
plangintzan egokitzeko derrigortasuna  finkatzen du, bizikleta‐bidea hauek ondorengo 
lurzoruaren sailkapenera egokituz: Bizikleta Bidezko Komunikazio Sistema Orokorra  

Kontuan  hartu  beharreko  beste  ezinbesteko  araudi  bat Gipuzkoako  Bizikleta  Bideen 
Foru Araua da, non LPS‐aren aurrera eramatea errazteko zenbait  lege‐tresna ematen 
diren  Araudiak  LPS‐a  bultzatzeko  konpromisoa  formalizatzen  du,  azken  honen 
erabakiak mendeko plangintzarekiko lotesleak izanik.  

Bertan, sustapen‐estrategia bat eta aholkularitza‐organo baten sorrera bultzatzen dira, 
finantzaketa  txosten  batekin  batera.  Hiriarteko  bizikleta  bide‐sarearen  garapenaren 
arautze‐tresna  hauek,  Errenteriako  bizikleta  bide‐sarearen  garapenerako  aukera 
baliagarria izan daitezke. 

3.9. Alderdi soziokulturalak 

70‐garren  hamarkadatik  bizikletak  izan  duen  irudi  txarra  pixkanaka  aldatzen  ari  da. 
Errenteriako  gizarte‐sektore  batzuetan,  bizikleta  ahalmen‐ekonomiko  urriko,  kirol 
arloko edo ekologiaren  inguruko pertsonek erabiltzen dute garraio modu bat bezala 
ikusten da. Hala ere, herritarrek bizikletak hiri‐zirkulazio arazoen konponketan eduki 
dezaken  garrantziaz  ohartzen  direla  erakusten  dute    iritzi‐inkestek.  Azken  hau 
Errenterian 2014‐garren urtean  400 pertsonei egindako udal‐inkesta  soziologikoaren 
bidez ikus daiteke. (Hurrengo atalean zenbait datu azaltzen dizkizuegu)  

Zentzu honetan Udalaren papera guztiz garrantzizkoa da. Bizikletaren aldeko apustuak 
ikusgarritasuna eta sinesgarritasuna eduki behar ditu aurreiritziak bazter batera uzteko 
eta udal‐administrazioaren  aldetik bizikleta erabili edo espazio publikoan errespetua 
azaldu  beharko  duten  pertsonei  mezu  positibo  bat  bidaltzeko  .  Zentzu  honetan, 
bizikleta  bidezko  azpiegitura‐sareak  oztopo  kulturalak  edo  “bizikletaren  inguruko 
kulturarik ez egotea” kontuan hartuko dituen beste zenbait neurriren laguntza beharko 
du. 10‐garren atalaren Plan Osagarrian mota honetako zenbait neurri biltzen dira.  

Hurrengo  atalean  Errenteriako  biztanleek  oinezko  eta  bizikleta  bidezko 
mugikortasunaren inguruko pertzepzio eta ereduen ezagugarri nagusiak azpimarratzen 
dira. 

4. PARTE‐HARTZE‐PROZESUA ETA GIZARTE‐ESKARIA 

OBMP‐a  idazteko  udal  inkesta  soziologiko  zabal  bat  antolatu  zen.  Bertan,  400 
pertsonei, beraien mugikortasun ereduari buruzko galderak egin zitzaizkien (batez ere 
oinezko  eta  bizikleta  bidezkoak)  eta  baita mugikortasun  ez motorizatua  bultzatzeko 
neurrien  inguruko  galderak  ere.    Informazio  hori  oso  erabilgarria  izan  da    bai 
diagnostikoa eta bai proposamenak eta ekintza‐plana egiteko orduan.  

Jarraian, Siadeco enpresak Bizikerrekin  lankidetzaz aurrera eramandako 74 orrialdeko 
“Errenteriako  oinezko  eta  bizikleta  bidezko  mugikortasunaren  inguruko  txostena” 
delakoaren ondorio nagusiak azaltzen dizkizuegu. Landa‐lana 2014ko otsailaren 17 eta 
28 arten egin zen.  

4.1. Mugikortasunaren inguruko inkesta publikoa: aldaketa nahia 

Errenteriarren artean alde handia dago gaur egun herritik  ibiltzeko erabilitako garraio 

modua  eta  etorkizunean  erabiltzea  gustatuko  litzaieken  garraio  moduaren  artean. 

Zentzu honetan argi ikusten da bizikleta eta garraio publikoa gehiago erabiltzeko gogoa 

motordun  ibilgailu  pribatuaren  aurrean  (motorra,  autoa)  edo  oinezko 

mugikortasunaren aurrean  (azken hau adin‐tarte  jakin bateko gazteen artean  soilik).  

Honela: 

 

•  Gaur  egun,  %8,5k  Errenterian  mugitzeko  bizikleta  lehen  aukera  gisa  (%1)  edo 

bigarrena  bezala  (%7,5)  erabiltzen  duela  adierazten  du.  Etorkizunean  %21,8k 

pentsatzen  du  bizikleta  erabiltzea  lehen  aukera  gisa  (%4,3)  edo  bigarren  aukera 

bezala (%17,5) hirian mugitzeko 

 

•  Gaur  egun  biztanleriaren %45,8k  autoa  edo motorra  erabiltzen  du  Errenteriatik 

mugitzeko lehen (%9,3) edo bigarren (%36,5) aukera gisa. Etorkizunera begira aldiz 

%33,3k besterik ez du aurreikusten autoa edo motorra erabiltzen du Errenteriatik 

mugitzeko lehen (%6,8) edo bigarren (%26,5) aukera gisa. 

 

Aldaketa  nahi  honek  Planaren  helburu  orokorrak  berronesten  ditu  (bizikletaren 

erabilera maila altuagoa eta autoaren erabileraren gutxitzea). 

5. Taula: Errenterian desplazatzeko gaur egun gehien erabiltzen den modua eta 

etorkizunean erabili nahiko litzatekeena (%) 

Gaur egun 
(gehien erabiltzen 
duen modua) 

Etorkizunean 
(erabiltzea gehien 

gustatutako 
litzaiokeen modua) 

Bilakaera: 
diferentziala Desplazatzeko moduak 

G  E  E‐G 

Lehen aukera  80,5  77,5  ‐3,0 

Bigarren aukera  14,0  12,3  ‐1,7 Oinez 

Guztira  94,5  89,8  ‐4,7 

Lehen aukera  9,3  6,8  ‐2,5 

Bigarren aukera  36,5  26,5  ‐10 Kotxea edo motoa 

Guztira  45,8  33,3  ‐12,5 

Lehen aukera  9,3  11,5  2,2 

Bigarren aukera  30,5  33,8  3,3 
Garraio publikoa 
(autobusa, trena) 

Guztira  39,8  45,3  5,5 

Lehen aukera  1,0  4,3  3,3 

Bigarren aukera  7,5  17,5  10,0 Bizikleta 

Guztira  8,5  21,8  13,3 

1. Grafikoa:  Gaur egun, zein da Errenterian desplazatzeko gehien erabiltzen duzun modua? Eta 
zein da bigarrena? (%)

Lehena

Bigarrena

GUZTIRA

Iturria: Siadeco, 2014.

2. Grafikoa:  Etorkizunean, zein da Errenterian desplazatzeko erabiltzea gehien gustatuko 
litzaizukeen modua? Eta zein da bigarrena? (%)

Lehena

Bigarrena

GUZTIRA

Iturria: Siadeco, 2014.

4.2. Igogailu publikoen erabilera maila 

Udalak  eguneratu  eta  aurreikusitako  garraio  publiko  bertikalaren  sareak  funtsezko 
zeregina du Plan honen proposamenen artean. Horregatik, gaur egun haien erabilera‐
maila zein den aztertu da (ikusi Mugikortasun Bertikalaren PLANOA 1.03). 

Azpiegitura hori erabiltzeko neurrian dagoen biztanleria kontuan hartuta  (goi‐auzoko 
biztanleak),  ia  %70k  igogailuak  erabiltzen  dituzte  noizbait:    %25k  sistematikoki  eta 
%44k noizean behin 

Biztanleria  osoa  kontuan  hartuta  (Errenteriako  goi‐  eta  behe‐auzoak),  azterketaren 

xedea den biztanleriaren %58k hiriko igogailu publikoak erabiltzen ditu. %42k noizean 

behin    eta %15,5k  sistematikoki  edo maiz  erabiltzen  ditu  (%7,3k  ia‐ia  egunero  eta 

%8,3k astean hainbat alditan ). 

 
 

 

 

 

 

 

 

 

 

 

 

 

 

 
 

 

0

20

40

60

Ia‐ia egunero Astean zenbait 
egunetan

Hilean hainbat alditanOso noizean behin Inoiz ez

7,3 8,3 7,5

34,5

42,5

8. Grafikoa- Zein maiztasunekin erabiltzen dituzu Errenterian kokatuta dauden igogailu publikoak (kalekoak)? 
(%)

11. Taula: Igogailuen erabilera maila bizi diren auzo eta zonaldeari jarraiki (%) 

ZONA ALTUA  ZONA BAXUA 

 
Agustinak

+ 
Gaztaño+ 
Besterik 

Alaberga 
goia+ 

Kaputxino 
Beraun 

Galtzara‐
borda 

GUZTIRA  Erdialdea 
Fanderia‐
Gabierrota
‐Lartzabal 

Izkieta‐
Ondartxo + 
Olibet‐

Etxeberrieta + 
Alaberga 
behea 

Pontika  GUZTIRA 
GUZTIRA 

Erabilera 
sistematikoa 

19,5 20,6 22,9 33,9 25,3 6,0 9,5 8,5 5,9 7,3 15,5 

Noizean 
behingo 
erabilera 

43,9 52,9 43,8 39,0 44,0 41,0 61,9 30,5 17,6 40,4 42,0 

Erabilerarik 
gabe 

36,6 26,5 33,3 27,1 30,8 53,0 28,6 61,0 76,5 52,3 42,5 

GUZTIRA  100  100  100  100  100  100  100  100  100  100  100 

N  41  34  48  59  182  100  42  59  17  218  400 

Iturria: Siadeco, 2014. 

 
 

 

Igogailuen  erabilera maila  altuak  oinezko  eta  bizikleta  bide  sarearen  proposamenak 
hauetan oinarritzera eraman du. 

4.3. Bizikletaren erabilpenerako oztopoen inguruko iritzia 

Bizikletaren  erabilera  sustatzeko  funtsezko  da  jakitea  zergatik  ez  den  gehiago 

erabiltzen  (baita  erabiltzearen  abantailak  azpimarratzea  ere).  Biztanleriari  galdeketa 

egitean, bizikletaren erabilpenerako oztopo edo arazo nagusiak honako hauek direla 

agertzen da : 

•  %79,8k  eguraldi  txarra  (klimatologia)  oso  garrantzitsutzat  (%50,3)  edo  nahiko 
garrantzitsutzat (%29,5) jotzen du. 

•  %68,8k  orografia  bera,  aldapak  oso  garrantzitsutzat  (%39,3)  edo  nahiko 
garrantzitsutzat  (%29,5)  jotzen  ditu.  Hiriko  goi‐auzoetan  bizi  diren  biztanleek 
eragozpen hori neurri handiagoan azpimarratzen dute. 

•  %66,8k  zirkulazio  eta  trafikoko  arriskugarritasunari  garrantzi  handia  (%36,8)  edo 
nahiko garrantzia  (%30) ematen dio. Emakumeek gizonak zabal gainditzen dituzte 
eragozpen honen garrantzia azpimarratzeko garaian. 

•  % 57,3k, sasoi fisikoren falta, osasun arazoei edo adinari garrantzi handia (%33) edo 
nahiko garrantzia (%24,3) ematen dio. Zenbat eta inkestatutako pertsonaren adina 
altuagoa  izan,  geroz  eta  gehiago  adierazten  da  freno  hori  bizikleta  erabiltzeko 
garaian. 

•  %52,8k  segurtasun  pertsonala  eta  trebetasun  falta  bizikletaren  gainean  oso 
garrantzitsutzat (%27) edo nahiko garrantzitsutzat (%25,8) jotzen ditu.  Zenbat eta 
inkestatutako  pertsonaren  adina  altuagoa  izan  geroz  eta    gehiago  adierazten  da 
freno hori. Emakumeak nabarmentzen dira oztopo hori  azaltzeko garaian. 

•  %49,3k bizikleta erabiltzaileentzako erraztasun falta (bide gorri, aparkaleku, etxean 
bizikleta  gordetzeko  lekurik  eza)  oso  garrantzitsutzat  (%21,8)  edo  nahiko 
garrantzitsutzat  (%27,5)  jotzen  du.    Biztanleria  aktiboak  oztopo  hori  neurri 
handiagoan azpimarratzen du 

 

Bai  azpiegitura  proposamenetan  eta  bai  Plan  honen  plan  osagarrian,  proposatutako 
neurriak,  seinalatutako  oztopo  nagusiak  gainditzera  bideratzen  saiatu  gara:  aldapak, 
trafikorekiko  segurtasun‐pertzepzio  falta,  bizikleta  erabileran  segurtasun  falta  eta 
bizikletarentzako azpiegitura falta. 

Klima oztopo natural nabaria  izanik  askotan  funtzionatzen du  eragozpen  gisa eta  ez 
behin betiko hesia bezala. Nolanahi ere, faktore hauen pisuari balio handiegia emateko 
joera dago bizikleta erabiltzeko ohitura handiegia ez duten pertsonen aldetik. Ez dugu 
ahaztu  behar  beste  herrialde  batzuetan  bizikleta  hemengoak  baino  askoz  baldintza 
gogorragoetan  erabiltzen  dela.  Bestalde  bizikleta  erabilpenaren  erosotasuna 
hobetzeko  zenbait  neurri  indibidual  (arropa  eta  ibilbide  egokiak)  eta  kolektiboak 
(eguzki edo haizearekiko babesa arbolen bidez, adibidez) har daitezkeela. 

18. Grafikoa: Zenbaterainoko garrantzia dute bizikleta ez erabiltzerako garaian ondorengo desabantailek? 
(%) 

Garrantzia handia

Nahikoa garrantzia

4.4.  Oinezko  eta  bizikleta  bidezko  mugikortasun‐proposamenekiko  gizarte‐
atxikimendua 

Azterketaren xedea den biztanleriaren %49,5k adierazten du erabat ados (%21,5) edo 
nahiko   ados dagoela  (28%) ondorengo  ideiarekin: Errenterian oinezkoentzat espazio 
gehiago berreskuratu behar dira. Biztanleria aktiboa eta 41 eta 60 urte artekoek dira 
adostasun handiena adierazten dutenak. 

 

 

 

 

 

 

 

 

 

Azterketaren xedea den biztanleriaren   %76k adierazten du erabat ados  (%38,5) edo 

nahiko ados (37,5%) dagoela udalak bizikleta garraiobide gisa sustatzearen  ideiarekin. 

Azpimarratu  behar  da  hiriko  biztanleria  aktibo  eta  ikasleen  arteko  adostasun‐maila 

altua adierazpen horrekin. 

12. Grafikoa: Zein neurritan zaude ados Errenterian oinezkoentzat espazio 
gehiago beharko liratekeela  baieztapenarekin?(%)

Iturria: Siadeco, 2014.

23. Grafikoa: Udalari dagokionean, zein neurritan zaude ados Udalak garraiobide 
modura bizikletaren erabilera sustatu beharko lukeela baieztapenarekin (%)

Iturria: Siadeco, 2014.

4.5. Oinezko eta bizikleta bide‐sarearen diagnostiko partaidetua  
 
Partaidetza‐tailerren xede eta metodologia 

Planaren  aurrerapen  fasean  pertsona  interesatuentzat  irekita  zeuden  2  partaidetza‐
tailer garatu ziren. Tailerren xedea Errenteriako oinezkoen eta bizikleta‐erabiltzaileen 
beharrei buruzko diagnostiko egitea zen. Bi tailerrak funtsean praktikoak ziren. Lehena 
oinezkoen  mugikortasunean  ardaztu  zen    eta  bigarrena  bizikleta  bidezko 
mugikortasunean. 

Bietan Planaren helburuei buruzko azalpena laburra egin zen. Parte hartzaileek oinezko 
sarea  (lehen  tailerrean) eta bizikleta bide  sarearen  (bigarrenean) bide‐zati batzuetan 
ibili ziren problematikak elkarrekin aurkitu eta aztertzeko.  

 Aurkeztutako  diagnostikorekin  lotuta  dauden  planteamenduei  esker,  bi  sareen 
erabiltzea hobetzeko aurkitutako arazo, konponbide eta beharrezko neurriei buruzko 
gogoeta egin zen. 

Parte‐hartzaileen  gogoetari  laguntzeko,  mapa  bat,  burutu  beharreko  ibilbide‐ 
proposamena  eta mugikortasun‐tipo  bakoitzaren  lehentasun,  aukerak  eta  ulertzeko 
moduei buruz galdera orri bat banandu ziren. (Ikusi II ERANSKINA: . Herritarren parte‐
hartze tailerra) 

Aldi  berean,  udaleko  ingurumen  web‐orrialdean  (ingurumena.errenteria.eus) 
aurrediagnostiko  laburpen‐agiri  bat  zintzilikatu  zen  ekarpenak  egin  nahi  zituzten 
pertsonei kontsulta irekitzeko. 

Partaidetza‐tailerren emaitzak 

Oinezko‐mugikortasun tailerra (2014/10/8n egina) 

7 pertsonek parte hartu zuten: 2 Biziker‐eko  teknikari, ordezkari politiko 1  (trafikoko 
zinegotzia),  2  udaleko  teknikari  (ingurumena  eta  trafikoa),  udaltzain  1  (diziplina  eta 
bide‐segurtasuneko  arduraduna),  eta  eskualdeko  garapenaren  agentziako  arkitekto 
hirigile 1. 

 

Aipatutako gaiak eta ondorio nagusiak: 

 

‐ Gaur  egungo  oinezkoen  ibilbideen  diseinuak  galtzadan  oinezkoen  sartze 
etengabeak  eragiten  ditu.  Ibilbide  zuzenagoak  aurkitu  behar  dira  itzulinguru 
luzeegiak  egitea  saihesteko  (adibideak:  Aralar  Enparantza  Beraun‐go  auzora 
igotzen den A8rekiko paraleloa den aldapa, Martin Etxeberria kalea) 

‐ Espaloietan  kokatuta  dauden  aparkatzea  saihesteko  piboteek  oinezkoen 
behaztopak eragiten dituzte. Gainera, pasabidearen zabalera gehiegi murrizten 
dute.  (adibideak: Alfonso XI kalea; Beraungo aldapa) 

‐ Galtzadaren  gehiegizko  zabaleraren  ondorioz,  auto  batzuk  gehiegizko 
abiaduran  dabiltza (adibidea: Beraungo auzorako aldapa). 

‐ Aldapek martxa asko trabatzen dute , bereziki profil sozial batzuetan (pertsona 
helduak, gurasoak umeentzako eserlekuekin, eta abar). 

‐ Igogailu publikoek oso  zeregin garrantzitsua dute hiriko goi‐ eta behe‐auzoen 
artean  oinezkoen  mugikortasuna  errazten  dutelako.  Horregatik,  garraio 
publikoko sarea gehiago hedatu behar da. 

‐ Haien kokapena et diseinugatik gune batzuk xarmarik gabe, ikusezinak eta/edo 
arriskutsuak  dirudite.  Horregatik  beharrezkoa  da  guneak  birmoldatzeko 
proiektuak egitea (adibidea: Galtzarabordako polikiroldegiaren behe‐sarrera). 

‐ Oinezko  ibilbide  nagusien  seinaleztapena  (helbideak,  denbora,  eta  abar.) 
derrigorrezko sustapen neurritzat jotzen da. 

 

Bizikleta‐mugikortasun tailerra (2014/10/15ean egina) 

8  pertsonek  parte  hartu  zuten:  2  Biziker‐eko  teknikarik,  ordezkari  politiko  1 

(inguruneko  zinegotzia),  2  udaleko  teknikarik  (ingurumena  eta  trafikoa),  udaltzain  1 

(diziplina eta bide‐segurtasuneko arduraduna), eta eskualdeko garapenaren agentziako 

arkitekto hirigile 1, elkarte ordezkari 1 eta Gurpil Artea taldearen 2 ordezkarik. 

 

Tailerraren parte‐hartzaileek adierazi zituzten gaiak: 

‐ Informazio‐seinaleztapenik eza: norabideak, denbora iraupenak etab. Bizikleta‐
erabiltzaileentzat berariazko seinaleztapena eskatzen da. 

‐ Seinaleztapen horizontal nahasiak dituzten puntuetan arazoak :  

‐    Bizikleta  bide‐sareko  tarte  batzuen  arteko  lotura  gutxi  edo  gaizki 
seinaleztatuak. 

‐  bizikleta‐espaloietan  espazioen  arteko  bereizketa  urria,  markatze 
meheegia, kolore aldaketa edo zoladuraren zentzu aldaketaz egina. 

‐ Marrak  dituzten  zoladurak  bizikleta  bidearen markatzearekin  nahasten 
dira. (Adibidez, Agirre Lehendakari Enparantzan). 

‐ Badaude  ibilbide bihurgunetsuegiak dituzten bizikleta‐bideak kurba  itxiegiekin, 
eta erabiltzeko deserosoak. 

‐ Bizikleta  bide  batzuk  galtzada‐harridunetik  igarotzen  dira.  Juntura  zabalegiek 
egoera  deserosoak  eta  arriskuak  eragin  ditzakete  gurpil  bat  juntura  batean 
ahoka daitekeelako.  

‐ Zoladura labainak dituzten bide‐zatietatik igarotzen diren bizikleta bideak. 

‐ Bizikleta  bidezko  zirkulazio  espazioan  dauden  estolde‐sareten  kokapena 
arrisku‐egoerak  sor  ditzake  erabiltzailearentzat.  Egiaztatu  saretaren  zuloa  ez 
dadila  martxako  noranzkoan  kokatuta,  martxarekiko  zutan  baizik,  eta  bere 
zuloaren  zabalera  gurpilaren  tamaina  baino  txikiago  dela  egiaztatu  .  (Arazoa 
adierazi zen Pelotari kaletik ibiltzen)   

‐ Piboteen  presentzia  oztopo  bat  da  bizikleta‐erabiltzailearentzat  haien  artean 
dagoen  tartea  txirrindulariak pasatzen uzteko estuegia bait da.  (Fernandez de 
Landa Enparantza eta Alameda artean kokatuta daude)  

‐ Galtzadan ezarritako kontrako zentzuko bizikleta bideen markatzea hobetzeko 
aukera,  autoek  zapaltzerakoan  soinua  egiten  duen  pintura  zimurdun  baten 
bidez . 

‐ Aparkamendu babestu eta segururik eza Errenteriako biztanleentzat (jatorrizko 
aparkalekuak). 

‐ Galizia  biribilgunearen  landaredia,  datozen  ibilgailuak  eta  jarraitu  beharreko 
trazadura  ikustea  galarazten  duen  oztopo‐bisuala  da  bizikleta‐
erabiltzailerentzat. 

‐ Bateratze arazo larriak dituzten tarteetan bizikletentzako ibilbide alternatiboak 
proposatzea  (Pakearen Parkeko  ibilbidea eta Gabierrota pasealekura pasatzea 
adibidez) 

‐ Motordun  ibilgailuei  zuzendutako  seinaleztapenik  eza  bizikleten  lehentasuna 
eta  pasabidea  adierazteko  (Segundo  Izpizua  eta  Biteri  Kaleen  arteko 
elkargunean) 

5. OINEZKO MUGIKORTASUNAREN ETA BIDE‐SAREAREN DIAGNOSTIKOA 
 
5.1. Oinezkoen garrantzia gaur egun: aurrerapausoak 

Gaur  egun  oinezkoak  dira  Errenteriako  mugikortasunaren  eragile  nagusiak.  (Hiri 
barneko  joan‐etorrien %80 oinez egiten da). Oinez  ibiltzea ez da  soilik garraio modu 
bat erabiltzea, neurri batean hiria eraikitzea, besteekin komunikatzea eta elkarbizitza 
bultzatzea ere bada.  

Azken urteotan oinezkoek berariazko ibilbideak eduki beharko lituzketen iritzia zabaldu 
da,  autoek  bezala.  Gainera  honek  hiri‐kalitatean  eragin  positiboa  duela  argi  ikus 
daiteke.  

Errenteriak  Irisgarritasun  Plana  du  2000  urtetik  (2008an  handituta).  Orduz  geroztik 
oinezko bide‐sarearen hobekuntza ugari eraman dira aurrera, batez ere  tarte batzuk 
oinezkoentzako  bihurtuz,  espaloiak  zabalduz,  belarriak  gauzatuz  eta  oinezkoek 
gurutzatzeko pasabide goratuak ezarriz. 

Errenterian  topatutako mugikortasun  ereduaren  arabera,  oinezko mugikortasunaren 
kalitatea asko  igo da hiriguneko  tarte askotan eta oinez  ibiltzea mugikortasun modu 
nagusia  da.  Hala  ere,  bere  potentzialtasun  osotik  urrun  dago  oraindik.  Hau  da, 
Errenterian oraindik gehiago eta hobeto ibili daiteke oinez . 

       
Foruen Plaza 1980ean                                                       eta 2015ean 

Diagnostiko  hori  egiteko  gaur  egungo  oinezkoen  ibilbide‐  eta  espazio‐sarearen 

kalitatea  aztertu  dira,  bere  sorkuntzan  eta  diseinuan  eta  bere  jarraipenean  ere  bai. 

Errenterian oinezko mugikortasuna  sustatzen edo  trabatzen duten hesi eta baldintza 

fisikoak eta egoitza eta gozamena espazio publikoan aztertu dira. 

5.2. Oinezkoen bide‐sarea eta espazio publikoen arteko lotura.  

Errenteriarrak  oinez  asko  ibiltzeak  ez  du  esan  nahi  arazorik  ez  dagoenik.  Urteetan 
zehar, hirigunearen inguruko auzoen handitzeak ez zuen oinezko espazioaren kalitatea 
kontuan  hartu.  Horrela  bi  Errenteria  sortu  ziren,  bakoitzak  oinezkoentzako  arazo 
desberdinekin.  Alde  batetik  erdigunea,  hiri‐diseinuak  eta  espazio  publikoaren 
kudeaketak  sortutako  arazoekin.  Eta  bestetik  hiri‐ingurua,  bertan  oinezkoak  egitura 
arazoak  nabaritzen  ditu  hasiera  batean:  ibilbide  luzeak,  oinezko  ibilerara  egokitu 
gabeko tarteak edo oinezkoentzako bide‐sare oso baten gabezia. 

Nahiz eta erdialdeko espazio garrantzitsuetatik oso gertu egon, oinezkoentzako kaleek 
espazio publiko osoarekiko duten garrantzia ez da ezta gutxiagorik ere zirkulaziora edo 
autoen  aparkalekuetara  bideratutako  espazioa  bezain  garrantzitsua.  Gainera  joan‐
etorrien  gehiengoa  autoz  egiten  dira.    Errealitate  hori  aztertzeko  plano  bat  bi 
kolorerekin  egin  da.(ikusi  1.07.  PLANOA Gaur  egungo  oinezkoen  Sarea).  Berde  argiz 
adierazten  da,  eskalan,  oinezkoen  espazioa  (oinezkoen  ibiltze  eta  egoitzarako 
esklusiboki  dedikatutako  espazio  osoa)  eta  berde  ilunez  adierazten  da  hiriko  bide 
espazioa  (ibilgailu  motorizatuen  zirkulazio  eta  aparkatzerako  dedikatutako  espazio 
osoa ), gaur egunean dagoen asfaltoa irudikatuz. 

Plano  honen  analisiaren  ondorioetako  bat  berde  ilun  kolorearen  nagusitasuna  da. 
Honek  kale  askoren  banaketa  portzentajeren  desoreka  ematen  du  aditzera,  non 
azaleraren  %50  baino  gehiago  (batzuetan  %70  baino  gehiago)  autoentzako  azalera 
den. Arazo hori  gehiago nabaritzen da Beraun bezalako  auzoetan. Han marra berde 
iluneko  lodiera  normalean  handiagoa  da  beste  auzoetan  baino.  Planoak  ere 
azpimarratzen  du  oinezkoen  egoitza  espazio  batzuen  oinezkoen  lotura  eskasa 
(parkeak, plazak,...). 

     
Kasu hauetan sekzio osoaren banaketa argiki ibilgailu motorduna faboratzen du 

San Marcos kalea (Beraun)                              Beraunerako igoera                                    Morrongilleta Kalea (Erdigunea) 

5.3. Garraio publiko bertikala: igogailu‐sarea  

Hiriak 9 igogailu publiko ditu. Goi‐ eta behe‐ auzoak lotzen dituzte eta orokorrean asko 

erabiltzen dira. Egindako  inkestaren arabera goi‐auzoen biztanleen  ia %70 erabiltzen 

du  eta  haien  artean,  %37    sistematikoki  (ikusi  4.2.  kapitulua  Igogailu  publikoen 

erabilera handia).  Irisgarritasun Planean 17  igogailu gehiago proposatzen dira. Haien 

artean batzuek  zeregin garrantzitsua  izan dezakete  ibilketa eta bizikletaren erabilera 

bultzatzeko (ikusi 1.03 PLANOA Mugikortasun bertikala).  

5.4. Oinezko joan‐etorrietan aurkitutako arazo eta eraginak 

Ibiltzen  egiten  diren  joan‐etorrien  arazoak  mota  desberdinduak  dira.  Diagnostikoa 

egiteko, alde batetik, azterketa‐lanetan zehar arazo horiek detektatu eta sistematizatu 

dira lehentasunezkotzat jotako sarearen esparruan (ikusi 2.02 PLANOA Lehentasunezko 

oinezkoen sarearen diagnostikoa). Bitartean, hiritarrei egindako  inkestan galdetu egin 

zitzaien arazo hauen erasan‐mailari buruz. 

Osasungarritasun‐arazoak (kutsadura atmosferikoa eta oinezkoen bideen zaratak) 

Azterketaren  xedea  den  biztanleriaren %37,3k  adierazten  du  Errenterian  oinezkoek  

kutsadura  eta  zarata  arazo  asko  edo  nahiko  jasan  behar  dituztela  ibiltzen  direnean. 

Kontsultatu  ziren pertsonen adina  igotzen denean, gero eta gutxiago  sumatzen dute 

problematika mota hori. Problematika hori gehien azpimarratzen duten auzoak dira: 

Kaputxinoak‐Goi‐Alaberga  (%52,9),  Pontika  (%47,1)  eta  Agustinak‐Gaztaño‐Besteak 

(%46,3). 

Erosotasun arazoak (oztopoak bide eta oinezkoen pasabideetan, espaloien inbasioa, 

aldapak, …) 

%28,3k  uste  du  hirian  oinezkoek  erosotasun  arazo  asko  edo  nahiko  jasan  behar 

dituztela  (oztopoak bideetan edo pasabideetan, espaloiaren  inbasioa, aldapak, etab.)  

Emakumeak,  60  urtetik  gorakoak  eta  goi‐auzoetan  bizi  diren  biztanleak  dira  arazo 

horiek neurri handiagoan adierazten dutenak. Problematika hori gehien azpimarratzen 

duten  auzoak  dira:  Pontika  (%41,2)  Galtzaraborda  (%35,6),  Beraun  (%34,5)  eta 

Kaputxinoak‐Goi‐Alaberga (%32,4). 

Espaloien  inbasioak  kasu  batzuetan  gidarien  diziplinarik  eza  edo  oinezkoen 

espaziorekiko errespetu‐faltan sorburua du; baina beste kasu askotan diseinu eta hiri‐

espazioko antolaketa eskasak sortzen ditu. 

Oinezkoen espazioaren inbasioa;  galtzadan eragotzi lezakeena, espaloian baimenduta dago askotan  

     Lezo Pasabidea (Olibet)                           Alaberga Errepidea                          Aita Donostia Kalea (Beraun)‐  

 

 

Bide‐segurtasuneko  arazoak  (harrapatzeko  arriskua,  ibilgailuen  gehiegizko 

abiadurak, abiaduren beldurra, etab.) 

%26,1k  baloratzen  du  Errenterian  oinezkoek  bide‐segurtasunarekin  lotutako  arazo 

asko edo nahiko  jasan behar dituztela  (elkargune arriskutsuak, gehiegizko abiadurak, 

etab). Emakumeek gizonek baino gehiago problematika mota adierazten dute, eta 40 

urte azpiko biztanleek dira gutxien seinalatzen dutenak. Proportzionalki problematika 

hori gehien azpimarratzen duen auzoa Galtzaraborda da (%32,2). 

         
Oinezkoen pasabide ez‐segurua                                         Oinezkoen pasabide ez‐erosoa 

Galtzaraborda Hiribidea 

 

Erakargarritasun  arazoak  (oinezkoen  bideen  bizitasun‐falta,  altzariak,  argiztapena, 

landaredia) 

%22,3k    uste  du  oinezkoek  erakargarritasun  arazo  asko  edo  nahiko  jasan  behar 

dituztela  (jende‐eza  bideetan,  altzari‐eza,  argiztapen  eskasa...).  Biztanleria  aktiboak 

adierazten  du  problematika  mota  hori  neurri  handiago  batean.  Problematika  hori 

gehien azpimarratzen duten auzoak Kaputxinoak ‐ Goi‐Alaberga (%26,5) eta Fanderia‐

Gabierrota‐Lartzabal (%26,2) dira. 

Arintasun arazoak (itzulinguruak, itxaronaldiak eta ibilbide bidegabeki luzeak) 

%13,6k  hausnartzen  du  oinezkoek  arintasunarekin  lotutako  arazo  asko  edo  nahiko 

jasan behar dituztela  (itzulinguruak,  itxaronaldiak eta  justifikatu gabeko  ibilbideak…). 

Kontsultatu  ziren  pertsonen  adina  igotzen  denean,  problematika  horiak  gero  eta 

gehiago agertzen dira. Hiriko goi‐auzoetan bizi diren pertsonek behe‐auzokoek baino 

gehiago  problematika  hori  adierazten  dute.  Problematika hori  gehien  azpimarratzen 

duen auzoa Beraun da (%22,9). 

 

 
Oinezkoen itzulinguru handia pasabide luzearekin San Markos biribilgunean 

 

2.02  PLANOA  Oinezkoen  lehentasunezko  sarearen  diagnostikoa  planoan  hurrengo 

arazoak aurkitu ziren oinezkoen sarearen puntuak sistematikoki seinalatzen dira: 

OINEZKOEN ARAZO MOTA  PUNTUAK/ZATIAK 

Oinezkoen espazioaren inbasioa   18 

Jarraitutasun‐falta  eta  itzulinguru  ez 

beharrezkoak  6 

Sekzioren banaketa desorekatuta   20 

Oinezkoen pasabide ez‐segurua   8 

Gehiegizko abiadurazko  kaleak  6 

Zirkulazio‐argien arautze eskasa  3 

GUZTIRA  61 

6. BIZIKLETA BIDEZKO MUGIKORTASUNAREN ETA BIDE‐SAREAREN DIAGNOSTIKOA   

6.1. Bizikleta‐azpiegituren egungo eskaintza  

Errenteriak ezaugarri geografiko nahiko egokiak ditu bizikleta erabiltzeko (4. kapituluan 

baldintzatzaile fisikoak aztertzen dira). Ez alferrik urte batzuk daramatza bizikleta sare 

bat garatzen. Plan hau  idazten hasi baino  lehen sare honek zituen ezaugarri nagusiak 

hauek  ziren:  hiri  inguruko  izatea,  batez  ere  urbanizazio  berrietan  garatuta,  eta 

estaldura‐ezarekin  erdiguneko  auzoetan,  eta  lotura  baxuarekin  eraikita  diren  bide‐

zatien  artean  eta  haien  eta  hirigunearen  artean,  jada  amaituta  mende‐ekialdeko 

ardatza izan ezik (ikusi 1.06 PLANOA Bizikleta sarea 2014ko ekaina). Beraz, 11,6 km‐ko 

luzera duen bizikleta bidezko  sare handi eta  sakabanatuaz ari gara,  loturarik gabeko 

hamar bide‐zati baino gehiago zituena. 

 
Loturarik gabeko bizikleta bide zatia (M. Alduntzin‐Pablo Iglesias‐Agustinas biribilgunea) 

Hala ere, bizikleta bide  sarearen beste ezaugarri bat kanpoko mailan eskualdearekin 

lotura ona  izatea da,  izan ere,  Lezo, Pasaia y Oiartzunekin  lotuta bait dago. Bizikleta 

bide sare motari dagokionez, gaur egungo sare eredua banandutakoa da. Bizikleta bide 

mota  nagusia  bizikleta  espaloia  da,  alegia,  oinezkoen  espazioaren  gainean  jarritako 

bizikleta bide bat . 

2008  idatzia  Errenteriako  bizikleta  plana  batez  ere  bizikleta  bideen  banantzearen 

paradigman  (eta  nolabait misto)  oinarrituta  zegoen.  Bizikleta  bideen  ezarpen‐eredu 

horrek obra‐lan ugari eta gastu ekonomiko altuak ekartzen ditu. 

6.2. Bizikleta‐aparkalekuak 

Bizikleta‐aparkalekuak  bizikletentzako  azpiegituraren  oinarrizko  elementuak  dira. 

Aparkamendu  eroso  eta  seguruaren  eskuragarritasuna  joan‐etorrien  jatorrian  eta 

helmugan ez da bakarrik bizikletaren erabilera normalizatua bermatzeko beharrezko 

baldintza, ibilgailu horren erosketa baldintzapean jartzen du ere. 

 



ERRENTERIAKO OINEZKO ETA BIZIKLETA BIDEZKO MUGIKORTASUN PLANA 

                                                                                                     

31

Errenteriak 42 tokitan banatuta dauden 468 plazako bizikleta‐aparkamendu arrunteko 

sarea  du. Auzoen  araberako  plaza‐banaketa  oso  ezberdina  da.  Bidaia‐erakarpen  eta 

ekipamendu zentro askok ez dute bizikleta aparkatzeko azpiegiturarik. Bitartean, beste 

tokiek plaza  kopuru handia pilatzen dute;  adibidez, puntu bakar batean,  Fanderiako 

igerilekuetan,  udal  plaza  guztien  (116  plaza)  %25a  biltzen  da;  baina  Pontika  eta 

Lartzabalek bakarrik 10 plaza dituzte bakoitzak. Kasurik deigarriena Beraun: ez dauka 

bat ere plazarik (ikusi III ERANSKINA: UDAL BIZIKLETA‐APARKALEKUEN ZERRENDA). 

  
Bizikleta‐aparkalekuak Errenteriako hirigunean 

Beste hiri gipuzkoarren aparkaleku indizeak ikusita (bizikleta bide kilometro bakoitzeko 

plaza  indizea  eta  biztanle  bakoitzeko  aparkaleku  indizea),  Donostia  eta  Tolosaren 

adibideekin  (non bizikletaren erabilera barne‐bidaien %2‐3 suposatzen duen) uste da 

Errenteriak gutxienez 1.400 plaza eduki beharko  lituzkeela 8 urte barru  (ekintza‐plan 

osagarrian zeregina burutzeko ekintza zehazten da).   

 
2015eko bizikleta‐ aparkaleku sarea. Iturria: Errenteriako udala 

6.3. Bizikleta eta garraio publikoen arteko lotura (bizikleta‐trena, bizikleta‐autobusa, 
bizikleta‐igogailua) 

Bizikleta eta garraio publikoaren aldibereko hazkunde‐potentziala  

Gai  aipagarri  bat  bizikletaren  sustapen‐estrategian  txirrindularitza  eta  garraio 

publikoaren aldibereko  indartzea da. Bizikleta eta autobusak edo aldiriko  trenbideak 

teilakatzen  diren  "merkatuak“    aurkezten  dituzten  neurrian,  batzuek  besteei 

erabiltzaileak  ez  kentzeko  posibilitatea,  autoa  uzteko  eta  beste  garraio  mota 

alternatiboen multzora igarotzeko gakoa da. 

Bestalde,  intermodalitate  hau  aurkezten  zaigu  garraio  publikoan  gertatzen  ari  den 

bidaiarien  pixkanakako  jaitsierari  konponbidearen  zati  bezala. Oro  har,  Errenteriako 

geltoki eta geralekuen  irisgarritasun  teorikoa egokia da  garraio publikoa erabiltzeko, 

baina azpimarratu behar da geltokietarako oinez  iristeko erosotasun eta segurtasuna 

edo garraio‐aldaketa egiteko erraztasunak autobusa eta  trenbidea erabiltzeko asmoa 

murriztu dezaketela. 

Bizikleta  eta  garraio  publikoren  aldibereko  hazkunde‐ahalmen  hori  egiaztatzeko 

formula  bat  garraio‐mota  bien  arteko  interrelazio  edo  lotura  egokia  da,  bai  garraio 

publikoko  geltokietan  garraio‐aldaketaren  bidez,  bai  ibilgailu  publikoetan  (trena, 

autobusa, igogailua) bizikleten garraioaren bidez.  

Bizikleta  eta  garraio  publikoaren  arteko  lotura‐aukerak  Errenterian  (bizikleten 
garraioa tren eta  autobus unitateetan) 

Bizikleta‐Renfe: 

Bizikleten garraioa araututa dago Renferen aldiriko  zerbitzuan. Araudiak baimentzen 

du garraioa esku‐bagaje giza, gehitutako kosturik gabe, hurrengo ordu‐segmentuetan 

(egia da praktikan permisibitate handi bat dagoela ordutegitik kanpo): 

- Astelehenetik  Ostiralera: 9:00etatik 12:30etara eta 16:00etatik 18:00etara 

-  Larunbat eta jaiegunetan: 05.30etatik 16ak arte. 

 

   
Bizikleten garraioa Renfe‐n 

Bizikleta‐Euskotren: 

Bizikleten  sartzea  trenetan Eusko Trenbideak  Ferrocarriles Vascos–en Kontrataziozko 

Baldintza  Orokorren  barne  araututa  dago.  Arautegi  horren  arabera,  Euskotreneko 

trenbide‐ eta tranbia‐linea guztietan bizikletekin sartze librea baimenduta dago azpian 

dauden  egun  eta  ordutegietan  (egia  da  praktikan  permisibitate  handi  bat  dagoela 

ordutegitik kanpo): 

- Larunbat, igande eta jaiegunetan: Egun osoan. 

- Astelehenetik ostiralera: 10etatik 12:30tara eta 19etatik zerbitzu amaiera arte. 
 
Bizikleta bakarra onartuko da bidaiari  eta  txartel bakoitzeko baina bizikletaz  sartzea 

saihestu  ahal  izango  da  hori  gomendatzen  duten  abaguneak  gertatzen  direnean, 

pertsona  pilaketen,  matxuren  edo  bestelakoen  ondorioz  instalazio  barruetan 

pertsonen  igarotzea  eta mugikortasuna  zaila  denean.    Beste  aldetik,  trenez  egiten 

diren  ibilbideak  gidaritza  kabinetatik  gertuen  dauden  guneetan  egingo  dira,  eta 

gehienez ere, kotxe bakoitzeko bi bizikleta onartuko dira. 

        
Euskotreneko geltoki‐sarbidea                       Bizikleten garraioa Euskotrenen 

Bizikleta‐autobusa: 

‐ Hiriarteko Autobusak 

Gipuzkoako  Garraioaren  Lurralde  Agintaritzak  onartu  zuen  bidaiarien  garraio 

publikoaren erregelamendu bateratua indarrean dago 2015ko martxoaren bukaeratik. 

Baliagarri da Mugi sistemako kideak diren emakidadun guztientzat. Erregelamenduak 

bizikletak autobusean eramateko aukerak gehitzen ditu. 

Honen  arabera,  hiriarteko  garraioan  bizikleten  sartzea  baimenduta  dago  hurrengo  

kasuetan: 

1. Bizikleta tolesgarriak: 

Bizikleta tolesgarrien  sartzea baimenduta dago Lurraldebus‐eko zerbitzu guztietan. 

2. Bizikleta konbentzionalak: 

Lurraldebus  zerbitzuetarako  sartzea baimenduta dago bakarrik  soto edo maletategia 

duten autobusetan. Bizikletak espazio haietan derrigorrez kokatu behar dira. 

Lurraldebus  linea  guztietarako  sartzea  baimenduta  dago  bizikleta  igotzeko  garaian 

zutik dauden pertsona kopuruak ez badu gainditzen autobusean onartuta zutik dauden 

pertsonen gehiengo kopuruaren %60  

Geltoki bat baino gehiago daukaten herrietan bizikleta konbentzionalak erdigunearen 

bidaiarientzako azken geltokian igo behar dira. 

‐ Hiriko Autobusak 

Errenteriatik  beste  hirietara  eramatez  gain,  bizikleta  eta  autobusen  arteko  loturak 

udaleko  autobusetan  bizikletak  eramateko  balio  dezake.  Horrela,  bizikleta‐

erabiltzaileek  goi‐auzokoen  aldapetatik  libratzen  dira.  Errenteriako  hiri‐garraio 

publikorako bizikleta sartzeko arauak zehazten dira jarraian: 

Hiriko  garraio  publikoren  linea  guztietan  bizikleta  sartzea  baimenduta  dago  orduko 

mugarik gabe nahiko espazio fisikoa eta beharrezko ezaugarriak dituzten ibilgailuetan. 

Hala eta guztiz ere, Udalak bizikleta garraioa mugatzea erabaki dezake linea jakinetan, 

ekitaldi edo jardunaldi zehatzeko ospakizuna baldin bada. 

        
Bizikleta baten garraioa autobusean 

Bizikleta‐igogailua: 

Azkenean,  Errenteriako  goi‐auzoetara  iristeko  igogailu  publikoen  erabiltzeko  aukera 

ere  bada.  Igogailu  gehienek  neurri  aproposak  dituzte  bizikletaren  garraio 

bertikalarentzat.  Sare  horrek  funtsezko  zeregina    du  Plan  honetan  proposatutako 

bizikleta bide sarean. 

       
       Bizikletaren garraioa igogailu batean 

 Kaputxinoak auzoko igogailua 

 

Garraio mota aldatzeko aukerak (bizikleta‐aparkalekuak geltokietan) 

Geltokirako bizikletaren garraioa: 

Bai  Renfeko  geltokian  bai  Euskotreneko  geralekuetan  garraio  mota  aldatzeko 

baldintzak nahiko kaskarrak dira. Ez dute bizikletaz  joateko gogorik ematen: bakarrik 

egurats gorrian dauden aparkalekuek  (lapurreta‐ eta eguraldi txarraren aurka babesik 

gabe). 

6.4. Bizikletaren eskuragarritasuna etxean 

Errenterian  bizikletaren  eskuragarritasun  maila  altuak,  bizikleta  garraio  mota  gisa 

erabilera  goratzeko  xedeari  laguntzen  dion  faktore  bat  da.  Egin  zen  azterketa 

soziologikoaren arabera hiriko etxeen %60,7k bizikleta du. Kontsultatu ziren pertsonen 

adina  igotzen denean, bizikletaren eskuragarritasuna baxuagoa da. Horrela, 15 eta 40 

urte  arteko  pertsonak  bizi  diren  etxeen %80,3k  bizikleta  du,  aldiz,  hirurogei  urtetik 

gorako  pertsonen  etxeen %29k  bakarrik  dauka bizikleta. Gizonek  (63%)  emakumeek 

baino gehiago (58,2%) dute bizikleta. Ikasleen %84,4k  bizikleta du. Hiriko goi‐auzoetan 

bizi  diren  pertsonek  eskuragarritasun  handiago  dute  (%65,4)  behe‐auzoetan  bizi 

direnek baino (%56,9). 

 

23. Taula: Etxean bizikleta dutela baieztatu dutenak (%) 

Sexua  Adina  Jarduera nagusia  Bizilekua 

Gizo‐
nezkoa 

Emaku‐
mezkoa 

15‐40 
urte 

41‐60 
urte 

61 urte 
edo 

gehiago

Okupa‐
tua 

Ikaslea 
Jubila‐
tua 

Besterik
Zona 
altua 

Zona 
baxua 

Guztira 

63,0  58,2  80,3  75,0  29,0  78,8  84,4  28,2  52,5  65,4  56,9  60,7 

Iturria: Siadeco, 2014. 

 

 

6.5. Bizikletaren erabilera ezagutza‐maila  

Azterketaren  xedea  den  biztanleriaren  %81,7k  badaki  bizikletaz  ibiltzen.  Gizonek 

badakite  ibiltzen  (%94) emakumeek baino  gehiago  (%69,5). Pertsonen  adina  igotzen 

denean,  bizikletaz  ibiltzen  dakiten  proportzioa  jaisten  da.  Bizikletaz  ibiltzen  dakiten 

pertsonen proportzioa altuagoa da hiriko behe‐auzoetan  (%84,9) goi‐auzoetan baino 

(%78).  

 

 

 

 

 
 
 
 

  
15. Grafikoa: Ba al dakizu (edo ba al zenekien) bizikletan ibiltzen?

Bai

Ez

6.6. Bizikleta erabilera maila 
 
Ezin  da  eskaini  bizikleta  hiri‐barneko  erabilera mailari  buruzko  Errenteriari  buruzko 

datu fidagarririk, ez  zifra absolututan ezta banaketa modalaren ehunekotan (behintzat 

mugikortasuneko  inkestetako  irizpide eta metodologia  arautuekin  EAEn egiten diren 

lau urtekaria bezala); bakarrik 2014ko gizarte‐inkestan oinarritzen den hurbilketa egin 

daiteke.    Azpimarratu  behar  da  inkesta  hau  ez  dela  mugikortasun  inkesta  bestea 

bezala. Inkesta honen arabera, biztanleen %1entzat bizikletak lehen aukera da barneko 

garraio‐mota gisa. 

Aipatutako  Eusko  Jaurlaritzaren  lau urtean behin egiten den mugikortasun  inkestan, 

EAEren lagin osotik Errenteriari dagokion azpi‐lagina 162 pertsonakoa da; lagin hori ez 

da  oso  erabilgarria  zeren  gutxieneko  fidagarritasun  estatistikoa  400  pertsona 

inkestatutik  hasten  da,  gainera %90  baino  gehiagok  hiriko  kanpoko mugikortasunari 

buruz  hitz  egiten  du.  Beraz,  ezin  da  konklusio  fidagarririk  atera  barneko 

mugikortasunari  buruz. Hala  ere,  inkesta  honen  bilakaeraren  datuei  jaramon  egiten 

badiegu,  joera  adierazle  gisa,  bizikleta  barne‐  eta  kanpo‐bidaiako  baturaren  gehitze 

adierazgarria  ikusten  da  (gutxi  gorabehera  2011ko  garraio  osoaren  %2,5,  2007ko  

%0,4rekin konparatuta). 

Azken  behaketa  honetan,  Errenteriako  biztanleriak  erakusten  duen  aldatzeko 

nahiarekin  hiriko  barne‐bidaietan  mugitzeko  modurekiko,  bizikletaren  esparruan 

hobekuntza eta erraztasuneko eskaera  garrantzitsua  adierazten du  (ikusi 4.1. ATALA 

Gaur egungo eta etorkizunek modu‐jarrera). Planaren xedeetan adierazten denez, urte 

batzuk barru bizikleta barneko bidaiak garraio osoaren %5 kuota erdietsiko lukete. 

     
 Bizikleta‐erabiltzaile bat bide‐gorrian   Bizikleta‐erabiltzaile bat galtzadan      Bizikleta‐erabiltzaile bat  espaloian 
                        Pontika                                                  Alaberga Errepidea                     Morrongilleta Kalea (Erdigunea) 

6.7. joan‐etorrien berariazko arazoak bizikleta bide‐sarean  

7.1. puntuan  agertzen den bezala Errenteriako bizikleta bide berariazko  sareak bere 

izate  periferikoa  du  ezaugarri.  Hau  da,  urbanizazio  berrietan  garatua,  estaldura‐

faltarekin erdiguneko auzoetan eta lotura baxuarekin eraikita diren bide‐zatien artean 

eta  haien  eta  hirigunearen  artean.  Bizikletentzako  azpiegituraren  lotura‐falta  eta 

lurraldeko  estaldura  baxuari  gehitzen  dira  garrantzi  aldagarriko  arazo  batzuk.  Arazo 

horiek  nola  edo  hala  bizikleta  bidezko  joan‐etorriak  zaildu  ditzakete  (ikusi  haien 

kokapena 2.01 PLANOAN Gaur egongo bizikleta sarearen diagnostikoa). 

Bizikidetzako arazoak 

Gehienbat gertatzen dira bizikleta‐xendetan eta bizikleta‐espaloietan, alegia, oinezko 

eta  txirrindulariek  partekatzen  dituzten  bide‐zatietan.  Zein  seinaleztapenagatik,  zein 

bidearen zabalera edo diseinuagatik, zein desplazamendu‐modu bat edo bietako  jario 

nabarmenagatik,    zein  faktore  bat  edo  gehiagoko  konbinaziogatik,  oinezkoen  eta 

txirrindularien artean eragozpen eta  tirabirak  sortzen dira. Planak proposatzen duen 

sarea  bizikidetzaren  ezabatzea  eta  bizikleta  bide  alternatiboak  eskaintzaren  alde 

jartzen da. 

    
Bizikleta‐oinezko bizikidetzako arazoak dituzten bide‐zatiak 

                                              Fanderia Pasealekua                                                  Aiako Harria Kalea (Alaberga) 

 
Erabiltzaile moten nahasketa ez da gomendagarria elkar traba egiten duten fluxu maila jakinetik  

(Irudiaren iturria: Best European Practices in Promoting Cycling and Walking. 2012) 

Seinaleztapen horizontal ez zuzena 

Errenteriaren  kasuan,  galtzadarekin  bizikleta  bideetan  dauden  bizikleta 

erabiltzaileentzako  bide‐marrak  eta  “utzi  pasatzen”  nahitaez  bete  beharreko  bide‐

seinaleetan datza. Zirkulazioko araudi orokorraren arabera  lehentasuna txirrindulariei 

eman behar zaie. 

  

 
Nafarroa Hiribidea (Erdigunea) 

Igarotzeko oztopoak 

Oztopo  nabarmen  batzuk  aurkitu  dira:  Bizikleten  zirkulazio‐noranzkoan  kokatuta 

dauden  saretak  (arriskua  ekar  lezakete  gurpil  finak  dituzten  bizikletentzat);  bizikleta 

bidearen hertza  aparkalekuaren marrarengan hurbilegi  (auto‐ateen  irekitzeak  trabak 

eta istripuak eragiten ditu). 

   
                                           Errenteriako Ipar Sarrera                     Fernandez de Landa Enparantza (Erdigunea) 

Elkargune ez‐seguruak 

Galtzadarekin  elkargune  hauetan  bizikletek  lehentasuna  dute  (edo  horrela  izan 

beharko luke) baina lehentasun hori ez da egoki adierazten edo ez da existitzen.  

   
                                                     Errioxa Biribilgunea (Pontika)                   Sorgintzulo Kalea (Kaputxinoak) 

Aldapa handiko jaitsierak 

Gaur  egungo  bizikleta  bideen  sareko  bide‐zati  batzuek  aldapa  handiko  jaitsierak 

dituzte.  Askok  gainditzen  dute  %8ko  aldapa‐maximo  gomendatua  (bide  lauetan 

gomendatutako gehiengoa). 

 
Aldapa handiko jaitsiera Alabergan 

Egoera txarreko bide‐zoruak 

Asfalto beheratua duten puntuak dira. 

 
Errioxa Biribilgunea (Pontika) 

Argia falta  

2 bide‐zati hauek Beraun eta Kaputxinoak auzoen mugarekin guneetan daude . 

 

Zintarri ez‐beheratutakoak 

Pontikan  dagoen  bizikleta  bideko  sarearen  puntua  da.    Han  galtzadan  bizikleta 

pasabide batetik bide‐gorrirako sarbideko zintarria ez dago beheratuta.  

 
Arramendi Pasabidea (Pontika) 

GAUR EGUNGO BIZIKLETA BIDE SAREKO 

ARAZOAK  

PUNTUAK/BIDE‐

TARTEAK 

Bizikidetzako arazoak   6 

Bide‐seinale horizontala ez zuzena  5 

Igarotzeko oztopoak  4 

ELKARGUNE ez‐seguruak  3 

Aldapa handiko jaitsierak (>%8)  3 

Egoera txarreko bide‐zorua  3 

Argi falta  2 

Zintarri ez beheratutakoak   1 

GUZTIRA  27 

 
ñ 


